
shrIhanumadvandanam

ஶ்ரீஹநுமத்³வந்த³நம்

அஞ்ஜநாநந்த³நம் வீரம் ஜாநகீஶோகநாஶநம் ।
கபீஶமக்ஷஹந்தாரம் வந்தே³லங்காப⁴யங்கரம் ॥ 1॥
அஞ்ஜநீக³ர்ப⁴ஸம்பூ⁴த கபீந்த்³ரஸசிவோத்தம ।
ராமப்ரிய நமஸ்துப்⁴யம் ஹநூமந் ரக்ஷ ஸர்வதா³ ॥ 2॥
அதுலிதப³லதா⁴மம் ஸ்வர்ணஶைலாப⁴தே³ஹம்
த³நுஜவநக்ரு’ஶாநும் ஜ்ஞாநிநாமக்³ரக³ண்யம் ।
ஸகலகு³ணநிதா⁴நம் வாநராணாமதீ⁴ஶம்
ரகு⁴பதிப்ரியப⁴க்தம் வாதஜாதம் நமாமி ॥ 3॥
அபராஜித பிங்கா³க்ஷ நமஸ்தே ராஜபூஜித ।
தீ³நே மயி த³யாம் க்ரு’த்வா மம து:³க²ம் விநாஶய ॥ 4॥
அஶேஷலங்காபதிஸைந்யஹந்தா ஶ்ரீராமஸேவாசரணைககர்தா ।
அநேகது:³கா²ஹதலோககோ³ப்தா த்வஸௌ ஹநூமாந்மம ஸௌக்²யகர்தா ॥ 5॥
ஆஞ்ஜநேயம் பாடலாஸ்யம் ஸ்வர்ணாத்³ரிஸமவிக்³ரஹம் ।
பாரிஜாதத்³ருமூலஸ்த²ம் வந்தே³ஸாத⁴கநந்த³நம் ॥ 6॥
ஆஞ்ஜநேயமதிபாடலாநநம் காஞ்சநாத்³ரிகமநீயவிக்³ரஹம் ।
பாரிஜாததருமூலவாஸிநம் பா⁴வயாமி பவமாநநந்த³நம் ॥ 7॥
ஆதி⁴வ்யாதி⁴மஹாமாரிக்³ரஹபீடா³பஹாரிணே ।
ப்ராணாபஹர்த்ரே தை³த்யாநாம் ராமப்ராணாத்மநே நம: ॥ 8॥
ஆபந்நாகி²லலோகார்திஹாரிணே ஶ்ரீஹநூமதே ।
அகஸ்மாதா³க³தோத்பாதநாஶநாய நமோऽஸ்து தே ॥ 9॥
உத்³யத்கோட்யர்கஸங்காஶம் ஜக³த்ப்ரக்ஷோப⁴ஹாரகம் ।
ஶ்ரீராமாங்க்⁴ரித்⁴யாநநிஷ்ட²ம் ஸுக்³ரீவப்ரமுகா²ர்சிதம் ।
வித்ராஸயந்தம் நாதே³ந ராக்ஷஸாந் மாருதிம் ப⁴ஜே ॥ 10॥

ஶ்ரீஹநுமத்³வந்த³நம்

உத்³யதா³தி³த்யஸங்காஶமுதா³ரபு⁴ஜவிக்ரமம் ।
கந்த³ர்பகோடிலாவண்யம் ஸர்வவித்³யாவிஶாரத³ம் ॥ 11॥
ஶ்ரீராமஹ்ரு’த³யாநந்த³ம் ப⁴க்தகல்பமஹீருஹம் ।
அப⁴யம் வரத³ம் தோ³ர்ப்⁴யாம் கலயே மாருதாத்மஜம் ॥ 12॥
உத்³யந்மார்தண்ட³கோடிப்ரகடருசியுதம் சாருவீராஸநஸ்த²ம்
மௌஞ்ஜீயஜ்ஞோபவீதாருணருசிரஶிகா²ஶோப⁴நம் குண்ட³லாங்கம் ।
ப⁴க்தாநாமிஷ்டத³ம் தம் ப்ரணதமுநிஜநம் மேக⁴நாத³ப்ரமோத³ம்
வந்தே³ தே³வம் விதே⁴யம் ப்லவக³குலபதிம் கோ³ஷ்பதீ³பூ⁴தவார்தி⁴ம் ॥ 13॥
உல்லங்க்⁴ய ஸிந்தோ:⁴ ஸலிலம் ஸலீலம் ய: ஶோகவஹ்நிம் ஜநகாத்மஜாயா: ।
ஆதா³ய தேநைவ த³தா³ஹ லங்காம் நமாமி தம் ப்ராஞ்ஜலிராஞ்ஜநேயம் ॥ 14॥
கதா³பி ஶுப்⁴ரைர்வரசாமரை: ப்ரபு⁴ம் கா³யந் கு³ணாந் வீஜயதி ஸ்தி²தோऽக்³ரத: ।
கதா³ப்யுபஶ்லோகயதி ஸ்வநிர்மிதை:ஸ்தவை:ஶுபை: ⁴ ஶ்ரீஹநுமாந் க்ரு’தாஞ்ஜலி:॥15॥
கராத்தஶைலஶஸ்த்ராய த்³ருமஶஸ்த்ராய தே நம: ।
பா³லைகப்³ரஹ்மசர்யாய ருத்³ரமூர்தித⁴ராய ச ॥ 16॥
காராக்³ரு’ஹே ப்ரயாணே ச ஸங்க்³ராமே தே³ஶவிப்லவே ।
ஸ்மரந்தி த்வாம் ஹநூமந்தம் தேஷாம் நாஸ்தி விபத்ததா³ ॥ 17॥
க்ரு’தக்ரோதே⁴ யஸ்மிந்நமரநக³ரீ மங்க³ளரவா
நவாதங்கா லங்கா ஸமஜநி வநம் வ்ரு’ஶ்சதி ஸதி ।
ஸதா³ஸீதாகாந்தப்ரணதிமதிவிக்²யாதமஹிமா
ஹநூமாநவ்யாந்ந: கபிகுலஶிரோமண்ட³நமணி: ॥ 18॥
கோ³ஷ்பதீ³க்ரு’தவாராஶிம் மஶகீக்ரு’தராக்ஷஸம் ।
ராமாயணமஹாமாலாரத்நம் வந்தே³ऽநிலாத்மஜம் । 19

ஜாநுஸ்த²வாமபா³ஹும் ச ஜ்ஞாநமுத்³ராபரம் ஹரிம் ।
அத்⁴யாத்மசித்தமாஸீநம் கத³லீவநமத்⁴யக³ம் ।
பா³லார்ககோடிப்ரதிமம் வந்தே³ ஜ்ஞாநப்ரத³ம் ஹரிம் ॥ 20॥
ஜ்வலத்காஞ்சநவர்ணாய தீ³ர்க⁴லாங்கூ³லதா⁴ரிணே ।
ஸௌமித்ரிஜயதா³த்ரே ச ராமதூ³தாய தே நம: ॥ 21॥
தப்தசாமீகரநிப⁴ம் பீ⁴க்⁴நம் ஸம்விஹிதாஞ்ஜலிம் ।
சலத்குண்ட³லதீ³ப்தாஸ்யம் பத்³மாக்ஷம் மாருதிம் ப⁴ஜே ॥ 22॥

த்³விபு⁴ஜம் ஸ்வர்ணவர்ணாப⁴ம் ராமஸேவாபராயணம் ।
மௌஞ்ஜீகௌபீநஸஹிதம் தம் வந்தே³ ராமஸேவகம் ॥ 23॥
த³ஹநதப்தஸுவர்ணஸமப்ரப⁴ம் ப⁴யஹரம் ஹ்ரு’த³யே விஹிதாஞ்ஜலிம் ।
ஶ்ரவணகுண்ட³லஶோபி⁴முகா²ம்பு³ஜம் நமத வாநரராஜமிஹாத்³பு⁴தம் ॥ 24॥
நகா²யுதா⁴ய பீ⁴மாய த³ந்தாயுத⁴த⁴ராய ச ।
விஹங்கா³ய ச ஶர்வாய வஜ்ரதே³ஹாய தே நம: ॥ 25॥
நாத³பி³ந்து³கலாதீதம் உத்பத்திஸ்தி²திவர்ஜிதம் ।
ஸாக்ஷாதீ³ஶ்வரஸத்³ரூபம் ஹநூமந்தம் ப⁴ஜாம்யஹம் ॥ 26॥
பஞ்சாஸ்யமச்யுதமநேகவிசித்ரவர்ணவக்த்ரம் ஶஶாங்கஶேக²ரம் கபிராஜவர்யம் ।
பீதாம்ப³ராதி³முகுடைருபஶோபி⁴தாங்க³ம் பிங்கா³க்ஷமாத்³யமநிஶம் மநஸா ஸ்மராமி
॥ 27॥
பத்³மராக³மணிகுண்ட³லத்விஷா பாடலீக்ரு’தகபோலமண்ட³லம் ।
தி³வ்யஹேமகத³லீவநாந்தரே பா⁴வயாமி பவமாநநந்த³நம் ॥ 28॥
ப்ரதப்தஸ்வர்ணவர்ணாப⁴ம் ஸம்ரக்தாருணலோசநம் ।
ஸுக்³ரீவாதி³யுதம் வந்தே³ பீதாம்ப³ரஸமாவ்ரு’தம் ।
கோ³ஷ்பதீ³க்ரு’தவாரீஶம் (ராஶிம்) புச்ச²மஸ்தகமீஶ்வரம்
ஜ்ஞாநமுத்³ராம் ச பி³ப்⁴ராணம் ஸர்வாலங்காரபூ⁴ஷிதம் ॥ 29॥
பு³த்³தி⁴ர்ப³லம் யஶோ தை⁴ர்யம் நிர்ப⁴யத்வமரோக³தா ।
அஜாட்³யம் வாக்படுத்வம் ச ஹநூமத்ஸ்மரணாத்³ப⁴வேத் ॥ 30॥
பா⁴ந்விந்தூ³சரணாரவிந்த³யுக³ளம் கௌபீநமௌஞ்ஜீத⁴ரம்
காஞ்சிஶ்ரேணித⁴ரம் து³கூலவஸநம் யஜ்ஞோபவீதாஜிநம் ।
ஹஸ்தாப்⁴யாம் த்⁴ரு’தபுஸ்தகம் ச விலஸத்³தா⁴ராவலிம் குண்ட³லம்
கே²சாலம் விஶிக²ம் ப்ரஸந்நவத³நம் ஶ்ரீவாயுபுத்ரம் ப⁴ஜே ॥ 31॥
மநோஜவம் மாருததுல்யவேக³ம் ஜிதேந்த்³ரியம் பு³த்³தி⁴மதாம் வரிஷ்ட²ம் ।
வாதாத்மஜம் வாநரயூத²முக்²யம் ஶ்ரீராமதூ³தம் ஶிரஸா நமாமி ॥ 32॥
மருத்ஸுதம் ராமபதா³ரவிந்த³வந்தா³ருவ்ரு’ந்தா³ரகமாஶு வந்தே³ ।
தீ⁴ஶக்திப⁴க்தித்³யுதிஸித்³த⁴யோ யம் காந்தம் ஸ்வகாந்தா இவ காமயந்தே ॥ 33॥

மர்கடேஶ மஹோத்ஸாஹ ஸர்வஶத்ருஹரோத்தம ।
ஶத்ரும் ஸம்ஹர மாம் ரக்ஷ ஶ்ரீமந்நாபத³ உத்³த⁴ர ॥ 34॥
மர்கடேஶ மஹோத்ஸாஹ ஸர்வாதங்கநிவாரக ।
அரீந்ஸம்ஹர மாம் ரக்ஷ ஸுக²ம் தா³பய மே ப்ரபோ⁴ ॥ 35॥
மஹாஶைலம் ஸமுத்பாட்ய தா⁴வந்தம் ராவணம் ப்ரதி ।
திஷ்ட² திஷ்ட² ரணே து³ஷ்ட கோ⁴ரராவம் ஸமுச்சரந் ॥ 36॥
லாக்ஷாரஸாருணம் வந்தே³ காலாந்தகயமோபமம் ।
ஜ்வலத³க்³நிலஸந்நேத்ரம் ஸூர்யகோடிஸமப்ரப⁴ம் ।
அங்க³தா³த்³யைர்மஹாவீரைர்வேஷ்டிதம் ருத்³ரரூபிணம் ॥ 37॥
மாருதிம் வீரவஜ்ராங்க³ம் ப⁴க்தரக்ஷணதீ³க்ஷிதம் ।
ஹநூமந்தம் ஸதா³ வந்தே³ ராமமந்த்ரப்ரசாரகம் ॥ 38॥
யத்ர யத்ர ரகு⁴நாத²கீர்தநம் தத்ர தத்ர க்ரு’தமஸ்தகாஞ்ஜலிம் ।
பா³ஷ்பவாரிபரிபூர்ணலோசநம் மாருதிம் நமத ராக்ஷஸாந்தகம் ॥ 39॥
யோ வாராம்நிதி⁴மல்பபல்வலமிவோல்லங்க்⁴ய ப்ரதாபாந்விதோ
வைதே³ஹீக⁴நஶோகவஹ்நிஹரணோ வைகுண்ட²ப⁴க்தப்ரிய: ।
அக்ஷாத்³யர்ஜிதராக்ஷஸேஶ்வரமஹாத³ர்பாபஹாரீ ரணே
ஸோऽயம் வாநரபுங்க³வோऽவது ஸதா³ சாஸ்மாந் ஸமீராத்மஜ: ॥ 40॥
ராஜத்³வாரி பி³லத்³வாரி ப்ரவேஶே பூ⁴தஸங்குலே ।
க³ஜஸிம்ஹமஹாவ்யாக்⁴ரசௌரபீ⁴ஷணகாநநே । 41

ஶரணாய ஶரண்யாய வாதாத்மஜ நமோऽஸ்து தே ।
நம: ப்லவக³ஸைந்யாநாம் ப்ராணபூ⁴தாத்மநே நம: ॥ 42॥
ராமேஷ்டம் கருணாபூர்ணம் ஹநூமந்தம் ப⁴யாபஹம் ।
ஶத்ருநாஶகரம் பீ⁴மம் ஸர்வாபீ⁴ஷ்டப²லப்ரத³ம் ॥ 43॥
ப்ரதோ³ஷே த்வாம் ப்ரபா⁴தே வா யே ஸ்மரந்த்யஞ்ஜநாஸுதம் ।
அர்த²ஸித்³தி⁴ம் யஶ:பூர்திம் ப்ராப்நுவந்தி ந ஸம்ஶய: ॥ 44॥
லாக்ஷாரஸாருணம் வந்தே³ காலாந்தகயமோபமம் ।
ஜ்வலத³க்³நிலஸந்நேத்ரம் ஸூர்யகோடிஸமப்ரப⁴ம் ।
அங்க³தா³த்³யைர்மஹாவீரைர்வேஷ்டிதம் ருத்³ரரூபிணம் ॥ 45॥

வஜ்ரதே³ஹாய காலாக்³நிருத்³ராயாமிததேஜஸே ।
ப்³ரஹ்மாஸ்த்ரஸ்தம்ப⁴நாயாஸ்மை நம:ஶ்ரீருத்³ரமூர்தயே ॥ 46॥
வஜ்ராங்க³ம் பிங்க³கேஶாட்⁴யம் ஸ்வர்ணகுண்ட³லமண்டி³தம் ।
நியுத்³த⁴முபஸங்க்ரம்ய பாராவாரபராக்ரமம் ॥ 47॥
வாமஹஸ்தக³தா³யுக்தம் பாஶஹஸ்தகமண்ட³லும் ।
உத்³யத்³த³க்ஷிணதோ³ர்த³ண்ட³ம் ஹநூமந்தம் விசிந்தயே ॥ 48॥
வஜ்ராங்க³ம் பத்³மநேத்ரம் கநகமயலஸத்குண்ட³லாக்ராந்தக³ண்ட³ம்
த³ம்போ⁴லிஸ்தம்ப⁴ஸாரப்ரஹரணஸுவஶீபூ⁴தரக்ஷோऽதி⁴நாத²ம் ।
உத்³யல்லாங்கூ³லஸப்தாசலவிசலகரம் பீ⁴மமூர்திம் கபீந்த்³ரம்
வந்தே³ தம் ராமசந்த்³ரப்ரமுக²த்³ரு’ட⁴தரம் ஸத்ப்ரஸாரம் ப்ரஸந்நம் ॥ 49॥
வந்தே³ பா³லதி³வாகரத்³யுதிநிப⁴ம் தே³வாரித³ர்பாபஹம்
தே³வேந்த்³ரப்ரமுகை:²ப்ரஶஸ்தயஶஸம் தே³தீ³ப்யமாநம் ருசா ।
ஸுக்³ரீவாதி³ஸமஸ்தவாநரயுதம் ஸுவ்யக்ததத்த்வப்ரியம்
ஸம்ரக்தாருணலோசநம் பவநஜம் பீதாம்ப³ராலங்க்ரு’தம் ॥ 50॥
வந்தே³ ரணே ஹநுமந்தம் கபிகோடிஸமந்விதம் ।
தா⁴வந்தம் ராவணம் ஜேதும் த்³ரு’ஷ்ட்வா ஸத்வரமுத்தி²தம் ॥ 51॥
லக்ஷ்மணம் ச மஹாவீரம் பதிதம் ரணபூ⁴தலே ।
கு³ரும் ச க்ரோத⁴முத்பாத்³ய க்³ரு’ஹீத்வா கு³ருபர்வதம் ॥ 52॥
ஹாஹாகாரை:ஸத³ர்பைஶ்ச கம்பயந்தம் ஜக³த்த்ரயம் ।
ப்³ரஹ்மாண்ட³ம் ஸ ஸமாவாப்ய க்ரு’த்வா பீ⁴மகலேவரம் ॥ 53॥
வந்தே³ வாநரஸிம்ஹக²க³ராட் க்ரோடா³ஶ்வவக்த்ராந்விதம்
தி³வ்யாலங்கரணம் த்ரிபஞ்சநயநம் தே³தீ³ப்யமாநம் ருசா ।
ஹஸ்தாப்³ஜைரஸிகே²டபுஸ்தகஸுதா⁴கும்பா⁴ங்குஶாத்³ரீந் ஹலம்
க²ட்வாங்க³ம் ப²ணிபூ⁴ருஹம் த³ஶபு⁴ஜம் ஸர்வாரிவீராபஹம் ॥ 54॥
வாமஹஸ்தே மஹாவ்ரு’க்ஷம் த³ஶாஸ்யகரக²ண்ட³நம் ।
உத்³யத்³த³க்ஷிணதோ³ர்த³ண்ட³ம் ஹநூமந்தம் விசிந்தயே ॥ 55॥
வாமே கரே வைரிபி⁴த³ம் வஹந்தம் ஶைலம் பரே ஶ‍்ரு’ங்க²லஹாரடங்கம் ।
த³தா⁴நமச்ச²ச்ச²வியஜ்ஞஸூத்ரம் ப⁴ஜே ஜ்வலத்குண்ட³லமாஞ்ஜநேயம் ॥ 56॥

வாமே ஜாநுநி வாமபா³ஹுமபரம் தம் ஜ்ஞாநமுத்³ராயுதம்
ஹ்ரு’த்³தே³ஶே கலயந் வ்ரு’தோ முநிக³ணைரத்⁴யாத்மத³த்தேக்ஷண: ।
ஆஸீந: கத³லீவநே மணிமயே பா³லார்ககோடிப்ரபோ⁴
த்⁴யாயந் ப்³ரஹ்ம பரம் கரோது மநஸ:ஸித்³தி⁴ம் ஹநூமாந்மம ॥ 57॥
வாமே ஶைலம் வைரிபி⁴த³ம் விஶுத்³த⁴ம் டங்கமந்யத: ।
த³தா⁴நம் ஸ்வர்ணவர்ணம் ச வந்தே³குண்ட³லிநம் ஹரிம் ॥ 58॥
ஸதா³ ராமராமேதி நாமாம்ரு’தம் தம் ஸதா³ ராமமாநந்த³நிஷ்யந்த³கந்த³ம் ।
பிப³ந்தம் நமந்தம் ஸுத³ந்தம்ஹஸந்தம்ஹநூமந்தமந்தர்ப⁴ஜே தம் நிதாந்தம் ॥ 59॥
ஸபீதகௌபீநமுத³ஞ்சிதாங்கு³லிம் ஸமுஜ்ஜ்வலந்மௌஞ்ஜ்யஜிநோபவீதிநம் ।
ஸகுண்ட³லம் லம்ப³ஶிகா²ஸமாவ்ரு’தம் தமாஞ்ஜநேயம் ஶரணம் ப்ரபத்³யே ॥ 60॥
ஸர்வாரிஷ்டநிவாரகம் ஶுப⁴கரம் பிங்கா³க்ஷமக்ஷாபஹம்
ஸீதாந்வேஷணதத்பரம் கபிவரம் கோடீந்து³ஸூர்யப்ரப⁴ம் ।
லங்காத்³வீபப⁴யங்கரம் ஸகலத³ம் ஸுக்³ரீவஸம்மாநிதம்
தே³வேந்த்³ராதி³ஸமஸ்ததே³வவிநுதம் காகுத்ஸ்த²தூ³தம் ப⁴ஜே ॥ 61॥
ஸம்ஸாரஸாக³ராவர்தகர்தவ்யப்⁴ராந்தசேதஸாம் ।
ஶரணாக³தமர்த்யாநாம் ஶரண்யாய நமோऽஸ்து தே ॥ 62॥
ஸீதாராமபதா³ம்பு³ஜே மது⁴பவத்³யந்மாநஸம் லீயதே
ஸீதாராமகு³ணாவலீ நிஶி தி³வா யஜ்ஜிஹ்வயா பீயதே ।
ஸீதாராமவிசித்ரரூபமநிஶம் யச்சக்ஷுஷோர்பூ⁴ஷணம்
ஸீதாராமஸுநாமதா⁴மநிரதம் தம் ஸத்³கு³ரும் தம் ப⁴ஜே ॥ 63॥
ஸீதாவியுக்தஶ்ரீராமஶோகது:³க²ப⁴யாபஹ ।
தாபத்ரிதயஸம்ஹாரிந்நாஞ்ஜநேய நமோऽஸ்து தே ॥ 64॥
ஸீதாஶீர்வாத³ஸம்பந்ந ஸமஸ்தாவயவாக்ஷத ।
லோலலாங்கூ³லபாதேந மமாராதீந்நிவாரய ॥ 65॥
ஸ்ப²டிகாப⁴ம் ஸ்வர்ணகாந்திம் த்³விபு⁴ஜம் ச க்ரு’தாஞ்ஜலிம் ।
குண்ட³லத்³வயஸம்ஶோபி⁴முகா²ம்பு³ஜமஹம் ப⁴ஜே ॥ 66॥
ஸ்வாநந்த³ஹேதோர்ப⁴ஜதாம் ஜநாநாம் மக்³ந:ஸதா³ ராமகதா²ஸுதா⁴யாம் ।
அஸாவிதா³நீம் ச நிஷேவமாணோ ராமம் பதிம் கிம்புருஷே கிலாஸ்தே ॥ 67॥

6 sanskritdocuments.org



ஶ்ரீஹநுமத்³வந்த³நம்

ஹநுமந்தம் மஹாவீரம் வாயுதுல்யபராக்ரமம் ।
மமாபீ⁴ஷ்டார்த²ஸித்³த்⁴யர்த²ம் ப்ரணமாமி முஹுர்முஹு: ॥ 68॥
ஹநூமாந் ராமபாதா³ப்³ஜஸங்கீ³ வர்ணிவர: ஶுசி: ।
ஸஞ்ஜீவநோபஹர்தா மே தீ³ர்க⁴மாயுர்த³தா³த்விஹ ॥ 69॥

